
II Türk Dünyası Ədəbiyyat və  
Kitab Festivalı davam edir 

Bakıda II Türk Dünyası Ədəbiyyat və Kitab Festivalı davam edir. Hüseyn 
Cavid prospektində AMEA-nın binasının qarşısındakı parkda təşkil olunan 
festivalda müxtəlif sahələrə dair nəşrlər, eləcə də incəsənət nümunələri 
böyük marağa səbəb olub. Daha geniş proqramla kitabsevərlərin görüşünə 
gələn budəfəki festival müxtəlif filmlərin, imza və yubiley mərasimlərinin, 
konsertlərin təşkili ilə də izləyicilərin diqqətini cəlb edib. 

Bakı sakini Tural İbrahimov dedi: 
± Müasir yazıçılar, şairlərin yaradı-

cılığı mənim üçün çox maraqlıdır. Nəş-
riyyatlar, kitab evləri oxucu tələblərini 
nəzərə almalıdırlar. Düzdür, axtardığım 
klassiklərin əsərlərini tapdım. Amma 
gənc yazarlarla bağlı bunu deyə bil-
mirəm. 

Qazaxıstana aid “Böyük Bozqırın 
şəfəqi” filmini izləyən Famil Şamil 

isə təəssüratlarını bölüşdü: 
± Tarixi filmləri çox sevirəm. “Böyük 

Bozqırın şəfəqi” filmi çox təsirli və ma-
raqlı idi. Hadisələr Qasım xanın döv-
ründə baş verir. Filmdə qazax xalqının 
adət-ənənələri və tarixi diqqət çəkir. 

Bakıya qonaq gələn ± =əhra və 
=öhrə Həbibova bacıları həm bədii və 
tatixi ədəbiyyatla, həm də əl işləri ilə 
maraqlandıqlarını, özləri üçün kitablarla 

bərabər, boyunbağı, qolbaq aldıqlarını 
dedilər. 

Bakı Dövlət Universitetinin filologiya 
fakültəsinin tələbələri festivalın təşkili 
üçün məkanın ideal olduğunu bildirdilər. 
Hər gün dərsdən sonra sərgiyə gəldik-
lərini və yeniliklərlə tanış olduqlarını 
bildirdilər. Qeyd etdilər ki, nəşriyyatlar 
sərgiyə hər gün yeni kitablar gətirirlər. 

Festivalda veteran Əsgər Habi-
lovla tanış olduq. Yaşı 75-i ötən Ə.
Habilovun festival barədə fikirlərini 
öyrəndik. 

± Açıq havada insan axını olan 
məkanlarda bu cür mədəni tədbirlərin, 
təşkili gözəl ideyadır ± dedi: ± Düzdür, 
əvvəllər kitablara maraq daha çox idi. 
Amma son dövrlər gənclərdə kitaba ma-
rağın artması hiss edilir ki, bu da sevin-
dirici haldır. Sərgi ümumilikdə çox gözəl 
təşkil olunub. Hər gün mədəni tədbirlər 
təşkil olunur. Gənclərimiz nə qədər çox 
mütaliə etsələr, dünyagörüşləri o qədər 
də genişlənər. Qədim tarixə, zəngin 
mədəniyyətə malik olan türk xalqlarının 
mədəni irsinin öyrənilməsi baxımından 
festivalın böyük önəmi var. Mədəni təd-
birlərin təşkili, filmlərin nümayişi festiva-
la əlavə rəng qatır, onu daha da maraqlı 
edir. 

Beləcə, iyunun 5-də başlanan ,, Türk 
Dünyası Ədəbiyyat və Kitab Festivalı 
xoş əhval-ruhiyyədə davam edir. Əmi-
nik ki, iyunun 11-dək davam edəcək 
festival kitabın populyarlaşdırılması və 
mütaliəyə marağın artırılması ilə yanaşı, 
türk xalqları mədəni irsinin təbliği, mə-
dəni-mənəvi dəyərlərinin qorunması və 
tanıdılmasına da öz töhfələrini verəcək. 

L e y l a  Q U R B ANOVA,  
“Xalq qəzeti”

Tanınmıș bəstəkarın müəllif konserti 
Tanınmış bəstəkar, Əməkdar 

incəsənət xadimi Cahangir 
Zülfüqarovun növbəti müəllif konserti 
onun sevimli müəllimi – Azərbaycanda 
simfonizmin banisi Cövdət Hacıyev 
və atası – uşaq müsiqisisinin klassiki 
sayılan Oqtay Zülfüqarovun irsinə 
sadiqliyini bir daha göstərdi. 

Azərbaycan Bəstəkarlar İttifaqının 
(ABİ) sədri, Xalq artisti, AMEA-nın müx-
bir üzvü, professor Firəngiz Əlizadə 
konsertdən öncəki çıxışında bunu xü-
susi vurğuladı və bəstəkarın çoxşaxəli 
yaradıcılığından danışdı. Qırx ildən ar-
tıq müddətdə onun həyat verdiyi əsər-
lərin uğurlu taleyini, müəllifin özününsə 
sadə, təvazökar xasiyyətini qeyd etdi. 

Bəstəkarlar İttifaqının katibi, Əmək-
dar incəsənət xadimi, professor =emfira 
Qafarova da musiqişünaslar ailəsinin 
layiqli təmsilçisi Cahangir =ülfüqarovun 
sənətinə böyük dəyər verdiyini diqqətə 
çatdırdı. Sənətşünaslıq üzrə fəlsəfə 
doktoru, musiqişünas Lətifəxanım Əli-
yeva isə ABİ-nin dəstəyilə bəstəkara 
həsr etdiyi, yeni nəşr olunmuş broşür-
dən söhbət açdı. 

Tədbirin bədii hissəsi maraqlı keç-
di. Fleyta və simfonik orkestr üçün 
bəstələnmiş “Ümid adası” adlı Qravü-
raları Xalq artisti Rauf Abdullayevin di-
rijorluğu ilə ifa edən Üzeyir Hacıbəyli 
adına Azərbaycan Dövlət Simfonik Or-
kestrinin lent yazısı səsləndirildi. Həmin 
yazıda Àeytada solo ifa bəstəkarın qızı, 
Beynəlxalq müsabiqə laureatı Əminə 
=ülfüqarovaya məxsusdur. 

Üzeyir Hacıbəyli adına Bakı Musiqi 
Akademiyasının və Atatürk Universite-
tinin professoru, fəlsəfə elmləri doktoru 
Həqiqət Məhərrəmovanın ifasında “Sarı 
gəlin”, “Ağ alma” ± Piano üçün 2 Fan-
taziya” tamaşaçılara xüsusi zövq verdi. 

Azərbaycan Dövlət Uşaq Filarmo-
niyası “Şəms” Uşaq Xoru kiçik yaş 
qrupunun, solistlər Məryəm Əliyeva ilə 
Fidan Bağırovanın ifaları hər kəsə xoş 
təsir bağışladı. “Vətən hissi” mahnısı 
C.=ülfüqarovun nəvəsi Emili =əkiyyə-
nin solistliyi, eyni zamanda, xorun tər-
kibində bəstəkarın digər nəvəsi İnarə 
=ülfüqarovanın iştirakı ilə gözəl səs-
ləndi. Azərbaycanda uşaq musiqisinin 
klassiki Oqtay =ülfüqarovun “Elegiya” 

əsərinin budəfəki ifasının özəlliyi isə 
ondan ibarət idi ki, onu ustadın nəticə-
si ± Əfrasiyab Bədəlbəyli adına 11 illik 
musiqi məktəbinin V, sinif şagirdi Əf-
rasiyab Məmmədov pianoda ifa edirdi. 
 C.=ülfüqarovun uşaqlıq və gənclik dost-
ları Rauf İmanov və Məbud Məhhərə-
movun şux xatirələri də görüşə rəng 
qatdı. 

Müəllif Àeyta və 2 piano üçün 
bəstələdiyi “Oazis” əsərini Àeytada qızı 
Əminə =ülfüqarova və nəvəsi Əfrasi-
yabla birgə pianoda ifa etməklə tədbi-
rin son akkordlarını vurdu. Sonra qısa 
nitqlə hamıya öz təşəkkürünü bildirdi.

“Xalq qəzeti” 

Xalq yazıçısı Anarla görüş 

İkinci Türk Dünyası Ədəbiyyat və Kitab Festivalı (II LitBookFest) 
çərçivəsində Azərbaycan Yazıçılar Birliyinin sədri, Xalq yazıçısı Anarla görüş 
keçirilib.

AMEA-nın prezidenti, akademik İsa 
Həbibbəyli çıxış edərək kitab festivalın 
əhəmiyyətindən danışıb. Kitab festi-

valı çərçivəsində görkəmli yazıçılarla, 
sənət adamları ilə görüşlərin keçirilməsi 
ənənəsinin bütün dünyada mövcud ol-

duğunu söyləyən alim görkəmli yazıçı 
və tanınmış ictimai xadim Anarın çox-
cəhətli yaradıcılıq fəaliyyətindən bəhs 
edib.

Akademik İsa Həbibbəyli Xalq yazı-
çısı Anarın Azərbaycanda ideologiya-
dan kənar, xalqa xidmət edən ədəbiy-
yat yaratdığını və ədibin xalqımızı milli 
istiqlal uğrunda mübarizəyə hazırlayan 
ədəbiyyatın yaradıcılarından biri oldu-
ğunu qeyd edib. 

Anarın türk dünyasında böyük nüfu-
za malik görkəmli yazıçı olduğunu söy-
ləyən akademik İsa Həbibbəyli ədibin 
əsərlərinin Qərbin və Şərqin 40-a yaxın 
dilinə tərcümə olunduğunu diqqətə çat-
dırıb. O, Anarın bu yaxınlarda türk dün-
yası ədəbiyyatının inkişafındakı xidmət-
lərinə görə gzbəkistan Respublikasının 
“Dostluq” ordeni ilə təltif olunduğunu 
xatırladıb. Həmçinin yazıçının TÜRK-
SOY-un Türk Dilində Danışan glkələrin 
Yazarlar Birliyinin başqanı seçildiyini 
bildirib.

Sonda Xalq yazıçısı Anar çıxış 
edərək tədbirin təşkilatçılarına, iştirak-
çılarına, diqqətli oxucularına minnətdar-
lığını bildirib.

Ötən gün Nizami Kino Mərkəzində Qeyri-Hökumət Təşkilatlarına Dövlət 
Dəstəyi Agentliyinin maliyyə dəstəyi, Əsir və itkin düşmüş, girov götürülmüş 
vətəndaşlarla əlaqədar Dövlət Komissiyasının yardımı ilə “Obyektiv” Milli 
Dəyərlərin Təbliğinə Dəstək İctimai Birliyi tərəfindən hazırlanmış “İşgəncələr 
məbədi - Şuşa həbsxanası” adlı sənədli filmin ictimai müzakirəsi keçirildi. 

“İșgəncələr məbədi –  
Șușa həbsxanası” 

Agentliyin İcraçı direktoru Aygün 
Əliyeva “Obyektiv” Milli Dəyərlərin Təb-
liğinə Dəstək İctimai Birliyinin rəhbəri, 
tanınmış telejurnalist Mübariz Əsgəro-
vun müəllifi olduğu “İşgəncələr məbə-
di ± Şuşa həbsxanası” sənədli filminin 
bu günlərdə televiziyalarda nümayiş 
etdirildiyini və böyük rezonans yaratdı-
ğını bildirdi. A.Əliyeva xarici ölkələrdəki 
vətəndaş cəmiyyəti təsisatlarını, insan 
hüquq və azadlıqlarını müdafiə edən 
beynəlxalq təşkilatları Şuşa həbsxana-
sı və burada işgəncələrə məruz qalmış 
əsirlərlə bağlı aşkara çıxan faktlara 
diqqət yetirməyə çağırdı.

Sonra film nümayiş etdirildi. Ekran 
işində üç keçmiş əsir ± Cavid Hüsey-
nov, Həbib Kazımov və Bayram Rüstə-
movun Şuşa həbsxanasında keçirdiklə-
ri ağrılı-acılı günlərindən bəhs edilir. Bu 
üç şəxsin əsirlik həyatı heç vaxt unuda 
bilməyəcəkləri dəhşətli hadisələrlə do-
ludur. Onlar həbsxananın soyuq divar-
ları arasında insanlığa sığmayan işgən-
cələr altında “həyat” sürüblər. Hətta, 
əsirlərdən biri danışır ki, səhər açılanda 
istəmirdim oyanım, ölüb getmək, bu ağ-
rılı və əzablı günlərin bitməsini arzula-
yırdım. Bizi o qədər döyürdülər ki, artıq 
bədənimizdəki ağrıları belə hiss etmir-

dik. Başa düşə bilmirdim, onlar insan-
ları qanlarına qəltan etməkdən, onların 
həbsxana divarlarına çökən ah-naləsin-
dən necə zövq ala bilirdilər".. 

Beynəlxalq konvensiyalara və 
hüquq normalarına görə, münaqişələr 
zamanı əsir və girov götürülmüş şəxs-
lərin qapalı yerlərdə saxlanılmasına 
yol verilmir. Lakin ermənilər bütün bu 
hüquqları pozaraq azərbaycanlı əsir-
lərə olmazın işgəncələr vermiş, girovla-
rın bəzisi isə bu əzablara dözməyərək 
canını tapşırmışdır. Filmdə üstü açılan 
dəhşətli faktları, işgəncələrlə öldürmə 
hallarını bu günlərdə Şuşa həbsxanası-
nın ərazisində tapılmış kütləvi məzarlıq 
da təsdiq edir.

Çəkilişlər həm Şuşa, həm də Qo-
bustan həbsxanasında aparılıb. 

Filmin quruluşçu rejissoru Nizami 
Mahmudov, səs rejissoru Anar Bayra-
mov, operatorları Tural Əhmədov, Natiq 
İsayev və Rafiq Əliyevdir. 

Filmin nümayişi başa çatandan son-
ra müzakirələr aparılıb. Tanınmış icti-
mai xadimlər, QHT təmsilçiləri fikirlərini 
bölüşüblər. 

Fidan HÜQUQQIZI,  
“Xalq qəzeti”

Hər kitab bir dünyadır 
Filologiya elmləri doktoru, professor Vaqif Sultanlının yenicə yayımlanmış 

“Azərbaycan mühacirət ədəbiyyatı: başlanğıcdan günümüzədək” kitabı ən 
qədim dövrlərdən çağdaş dönəmədək mühacirətin keçib gəldiyi yolun, zəngin 
ədəbi-bədii və nəzəri-kulturoloji irsin araşdırılması baxımından önəm daşıyır.

Azərbaycan Dövlət Nəşriyyatında 
çap olunan bu kitab müəllifin müha-
cirət ədəbiyyatı ilə bağlı ilk araşdır-
ması deyil. Belə ki, onun eyni mövzu-
da neçə-neçə kitabı və məqalələri var.

Vaqif Sultanlının yeni kitabını əvvəl-
ki araşdırmalarından fərqləndirən əsas 
cəhət burada mühacirət ədəbiyyatının 
tarixinə bütöv və sistemli şəkildə ya-
naşılmasıdır. Müəllif  V,, əsrin sonları 
V,,, əsrin əvvəllərində Mədinəyə köç 
etmiş məvali şairlərdən başlayaraq 
Sovetlər Birliyinin dağılmasından son-
ra mühacirətin yayılma arealına qədər 
geniş zaman kəsimini əhatə edib, bu 
dönəmdə yaranmış ədəbi-kulturoloji 
irsin ümumi mənzərəsini canlandırıb.

***

Ulu öndər Heydər Əliyevin 100 
illiyinə həsr olunan və Dövlət Təh-
lükəsizliyi  Xidmətinin (DTX) məxfi 
 materialları əsasında İlham Tuma-

sın hazırladığı �*izli cinayətlər� ki-
tabı çapdan çıxıb.

Kitabda Azərbaycan xüsusi xid-
mət orqanının müxtəlif vaxtlarda hə-
yata keçirdiyi əməliyyatlar haqqında 
araşdırmalar yer alıb. Nəşr Karyera 
və İşə Hazırlıq Mərkəzinin dəstəyi ilə 
çap olunub və layihə rəhbəri isə Şahin 
Sərdarlıdır.

Kitabdakı sənədlər və fotolar oxu-
culara ilk dəfə təqdim olunur.

***

Qərbi Azərbaycan İcmasının bi-
nasında tanınmış Murnalist Səyyad 
Ağbabalının nəfis şəkildə çapdan 
çıxmış “Ağbaba” kitabının təqdimat 
mərasimi keçirilib.

Tədbirdə Milli Məclisin deputatı, 
Qərbi Azərbaycan İcmasının sədri 
Əziz Ələkbərli, Yazıçılar Birliyinin ka-
tibi, Mətbuat Şurasının sədri Rəşad 
Məcid, eləcə də ziyalılar, yazıçılar, 
müəllifin sənət dostları və ictimaiyyət 
nümayəndələri iştirak ediblər. 

Bildirilib ki, S.Ağbabalının “Bir ömür 
yaşadım ağlı-qaralı” publisistik toplu-
sundan sonra qələmə aldığı “Ağbaba” 
kitabının ön səhifələrində ümummilli 
lider Heydər Əliyevin Qərbi Azərbay-
can haqqında söylədiyi fikirlər, eləcə 
də Prezident İlham Əliyevin Qərbi Azər-
baycandan olan bir qrup ziyalı ilə görü-
şü zamanı etdiyi çıxışdan seçmələr ve-
rilib. “Ağbaba” poemasında isə müəllifin 
yurd    həsrəti, doğma od-ocaq sevgisi, 
eyni zamanda, bu qədim mahalımı-
zın tarixi, mədəni irsi, ənənələri, mil-
li-mənəvi adətləri əks olunub. 

 Ə.ƏLİ<(V,  
“Xalq qəzeti”

